
Šibitdoallu 
 

Gusat ásset návehis. Gusain oažžu mielkki ja bierggu.  

 

gussa Njiŋŋelas (eadni) 

burru Varris (áhčči) 

gálbi mánná 

guigu ovtta jagi boares gálbi, mii ii 

leat vel guoddán 

 

Dalle go guigu oažžu/riegádahttá gálbbi (sullii guovtti jahkásažžan), de dan gohčodišgohtet gussan 

ja dat álgá bahčit mielkki. 

 

Gusat leat smirezastit dahje dain leat njeallje čoavjji: guomočoavji, čalmmas, doggi ja čeaksa. Gusat 

borret eanaš suoinni ja fuođđariid. 

 

Juohke gusas lea iežas namma. Ovddeš áigge šibihiidda adde namaid juo gálbin. Gussa sáhtii leat 

Máttet, jus lei riegádan mánnodaga, Duoret jus lei riegádan duorastaga, Lávgá lei riegádan 

lávvardaga ja Sunnet sotnabeaivve. Geso fas geassit jna. Muorjá fas lea ožžon namas das go das leat 

unna dielkkut ja Girjjo fas lea vilgesguolggat muorjegirjját gussa. Násttes fas lea násti gállus.  

  

Dán áigge namma addojuvvo šaddanjagi mielde. Ovdamearkka dihte jagi 2014 gusa namma galggai 

álgit L-bustávvain, jagis 2015 gussii fertii addit nama M-bustávain ja jagis 2016 lea vuorus N. 

 

2014 L 

2015 M 

2016 N 

2017 O 

2018 P 

2019 R 

2020 S 

 

Ságastallanfáttát:  

1. Gos gusat ásset? 

2. Mo gohčodit varris gusa dahje áhččegusa?  

3. Mii lea guigu? 

4. Galle čoavjji gusas leat?  

5. Main bustávaiguin gusa namat álget dán jagi? 

6. Makkár nama don attašit gussii? 

 

 


